
Daar word oral baie aandag aan die druiping van eer-
stejaar~ en ander studente gewy om die tergende verlies aan
mannekrag die hoof te help bied. Dis egter die ervaring van
universiteite en ook van die P.U. vir C.H.O., dat 'n groot deel
van die verlies ontstaan as gevolg van foutiewe vakkeuses, ver-
keerde studierigtings en oningeligtheid sover dit beroepsver-

eistes aangaan.

Matrikulante weet dikwels nie wat hulle met hulle
potensiaal kan aanvang nie en baie wat daartoe bekwaam is, be-
reik nooit die universiteit nie. Dis vir die voorligter een van
daardie seldsame momente in sy lewe as die leerling daar voor
hom sit, gefrusteerd, verward, hopeloos onbeslis, en luister na
die moontlikhede wat hom voorgehou word, en dan meteens - om
die woorde van 'n voorligter te gebruik — ,VOOr my o8& soos 'n
blomknop ocopvou". Kyk maar na S0 'n kind se skoolprestasie; net

daar het dit 'n keerpunt bereik en 'n stygende neiging getoon.

Die P.U. vir C.H.0. het hierdie probleme besef en in
April 1964 'n kortkursus in Voorligting gere&l. 'n Vyftigtal
" onderwysers uit Transvaal, 0.V.S. en Noord-Kaapland het die
kursus bygewoon, waar die werk prinsipieel, teoreties en prak-
ties benader is. Een praktiese benadering is om die voorlig-
ters te voorsien van inligting oor beroepsvoorbereiding wat
hierdie Universiteit bied, selfs in die basiese wetenskaplike

opleiding.



Van geen voorligter op skool kan verwag word om te weet
wat elke vak en studierigting eintlik behels nie. Voorligters
besit nie altyd diepgaande kennis van wat die meeste vakrigtings
behels nie, van wat mens met kwalifikasies daarin kan doen nie
en van die soort mens wat studie in daardie rigting moet of kan.
onderneem nie. Hierdie hersiene brosjure is 'n poging om dié

leemte te wvul.
Die stof is soos volg gesistematiseer:

Oor elk van vyf fakulteite, nl. Lettere en WyéBégeerte, Na-
tuurwetenskappéj/apvoedkunde:/fkonomiese Wetéﬁgiappe en
Regte is daar 'n samevattende gedeelte wat die moontlikhede

in breé trekke in die betrokke fakulteite skets.

Die verskillende vakdissiplineé wat onder die fakulteite
Lettere en Wysbegeerte, Natuurwetenskappe en Ekonomiese We-
tenskappe ressorteer, word dan, elk onder die betrokke fa-

kulteit, in breér omvang en besonderhede behandel.

Elke vak word sover moontlik onder die volgende hoofde
behandel:

1. Inhoud van die vak in hooftrekke.
2. Voorgraadse opleiding:
2.1(Hoofvakkombinasies.
2.2 Byvakke.
2.3 Skoolopleidingsvereistes,
2.4 Aanleg.
2.5 Beurse.

2.6 Beroepe waarvoor dit opening bied.



. 3. Nagraadse studie -

hoofsaaklik soos by 2 ingedeel,

Suid-Afrika het sy mense nodig en 'kan nie bekostig
dat hulle in verkeerde beroepe geplaas word nie. Met di& gewel-
-dige vérantwoordelikheid -~ om jongmense in die regte rigting
die lewe in te stuur - is voorligters in 'n.meerdere of mindere
mate toevertréu.>Die hoop word gekoester dat hierdie hersiene
uitgawe van ,Waarheen lei Universiteitsopleiding" die voorlig-

ter sal help om sy edele taak te verrig.

